
CHATGPT KABI TIL 
MODELLARINING TA’LIM VA 
FAN SOHASIGA TA’SIRI

Djabbarova Xabiba Kuvandikovna
Samarqand davlat chet tillar instituti
“Gumanitar fanlar va axborot texnologiyalari” kafedrasi dotsenti (PhD)

Annotatsiya: Sun’iy intellekt asosidagi yirik til modellari (Large Language Models – LLM), xususan, ChatGPT, Claude, 
Gemini va Microsoft Copilot kabi platformalarning zamonaviy ta’lim va fan sohalariga ko‘rsatayotgan ta’siri, afzalliklari, 
pedagogik va axloqiy jihatlari hamda istiqboldagi rivojlanish yo‘nalishlari tahlil qilinadi. Mazkur texnologiyalarning o‘quv 
jarayonini individuallashtirish, ilmiy izlanishlarni jadallashtirish va qo‘llab-quvvatlashdagi roli, shuningdek, raqamli peda-
gogikadagi yangi tendensiyalar yoritiladi. Shu bilan birga, sun’iy intellektdan foydalanish bilan bog‘liq axloqiy muammolar, 
plagiat xavfi, tanqidiy fikrlashning susayishi hamda “gallyutsinatsiya” (noto‘g‘ri ma’lumot taqdim etish) kabi dolzarb muam
molar ilmiy asosda muhokama qilinadi.

Kalit so‘zlar: sun’iy intellekt, yirik til modellari, ChatGPT, Claude, Microsoft Copilot, Gemini, Moodle, aqlli chatbot, 
Gamma, plagiat, innovatsion texnologiyalar, raqamli pedagogika, individual ta’lim, fan va ta’lim integratsiyasi.
Abstract: The impact, advantages, pedagogical and ethical aspects of applying large language models (LLMs), such as 
ChatGPT, Claude, Gemini, and Microsoft Copilot, in modern education and science are analyzed, along with their future 
development prospects. The role of these technologies in personalizing the learning process, accelerating and supporting 
scientific research, and shaping new trends in digital pedagogy is highlighted. At the same time, key challenges related 
to the use of artificial intelligence are examined, including ethical concerns, the risk of plagiarism, the decline of critical 
thinking, and the phenomenon of “hallucinations” (the generation of inaccurate information).

Key words: artificial intelligence, large language models, ChatGPT, Claude, Microsoft Copilot, Gemini, Moodle, intelli-
gent chatbot, Gamma, plagiarism, innovative technologies, digital pedagogy, personalized learning, integration of science 
and education.
Аннотация: Анализируется влияние, преимущества, педагогические и этические аспекты применения крупных 
языковых моделей (Large Language Models – LLM), таких как ChatGPT, Claude, Gemini и Microsoft Copilot, в совре-
менной системе образования и науки, а также перспективы их дальнейшего развития. Раскрывается роль данных 
технологий в индивидуализации образовательного процесса, ускорении и поддержке научных исследований, а 
также в формировании новых тенденций цифровой педагогики. Одновременно рассматриваются актуальные про-
блемы, связанные с использованием искусственного интеллекта, включая этические риски, угрозу плагиата, сни-
жение уровня критического мышления и феномен “галлюцинаций” (предоставление недостоверной информации).

Ключевые слова: искусственный интеллект, крупные языковые модели, ChatGPT, Claude, Microsoft Copilot, 
Gemini, Moodle, интеллектуальный чат-бот, Gamma, плагиат, инновационные технологии, цифровая педагогика, 
индивидуализированное обучение, интеграция науки и образования.

KIRISH
XXI asr boshlarida axborot-kommunikatsiya texnologiyalarining jadal rivojlanishi insoniyat faoliyatining 

barcha jabhalariga, jumladan, ta’lim va fan sohalariga chuqur ta’sir ko‘rsatmoqda. So‘nggi yillarda sun’iy intel-
lekt (SI) texnologiyalari, ayniqsa, tabiiy tilni qayta ishlash (Natural Language Processing – NLP) sohasidagi 
yutuqlar yangi bosqichga ko‘tarildi [1]. OpenAI kompaniyasi tomonidan ishlab chiqilgan ChatGPT, shuningdek, 
Claude (Anthropic), Gemini (Google) va Microsoft Copilot kabi yirik til modellarining (LLM) paydo bo‘lishi ta’lim 
va fanning barcha jabhalarida haqiqiy inqilobni amalga oshirdi. Bu texnologiyalar matn generatsiyasi, tahlil, 
qidiruv, tarjima, dasturlash va bilimlarni tizimlashtirish jarayonlarini avtomatlashtirib, inson faoliyatining ko‘plab 
tarmoqlarida yangi imkoniyatlarni yaratdi.

An’anaviy ta’lim modellari ko‘pincha barcha o‘quvchilar uchun yagona dastur va standartlashtirilgan baho-
lash usullariga asoslangan edi. Biroq, har bir talabaning o‘ziga xos qobiliyati, o‘rganish sur’ati va ehtiyojlari 
mavjud. Sun’iy intellektga asoslangan vositalar ushbu muammoga yechim sifatida “individuallashtirilgan ta’lim” 
konsepsiyasini real hayotga tatbiq etish imkonini berdi. Ushbu texnologiyalar nafaqat ma’lumot manbai, balki 
shaxsiy repetitor, tadqiqotchi yordamchisi va kreativ hamkor sifatida ham xizmat qilmoqda.

Biroq, texnologiyaning bunday tez sur’atlarda rivojlanishi bir qator murakkab savollarni ham keltirib 
chiqardi. Masalan, akademik halollik qanday ta’minlanadi? O‘quvchilarning mustaqil fikrlash qobiliyati pasayib 
ketmaydimi? O‘qituvchining roli qanday o‘zgaradi? Ushbu maqolada mazkur masalalar atroflicha tahlil qilinib, 
sun’iy intellektning ta’lim va fandagi o‘rni ob’ektiv baholanadi.

MAVZUGA OID ADABIYOTLAR SHARHI
Sun’iy intellekt g‘oyasi ilk bor Alan Turing [2] tomonidan 1950-yilda “Hisoblash mashinalari va intellekt” 

maqolasida ilgari surilgan bo‘lib, u mashinalarning “o‘ylash” qobiliyatini aniqlash uchun “Turing testi”ni taklif 
qilgan. Keyinchalik, 1956-yilda Jon Makkarti Dartmut konferensiyasida “sun’iy intellekt” terminini rasman fanga 
kiritdi. Dastlabki davrlarda SI asosan mantiqiy masalalarni yechish va o‘yinlarda (masalan, shaxmat) insonni 
mag‘lub etishga qaratilgan edi [3].

Zamonaviy davrda P. Norvig va S. Russellarning “Sun’iy intellekt: zamonaviy yondashuv” fundamental 
asarida [4] AI tizimlari inson tafakkurini to‘liq takrorlamasdan, balki uni to‘ldiruvchi va kuchaytiruvchi vosita sifa-
tida talqin etiladi. Ular AIni o‘quv jarayonida qo‘llashning afzalliklarini tahlil qilib, bu inson va mashinalar o‘rta-
sidagi hamkorlikni mustahkamlashini ta’kidlaydilar. Ularning fikricha, kelajak ta’limi “inson–mashina” hamkorli-
giga asoslanadi.

Mahalliy tadqiqotlarda O‘zbekiston Respublikasi Raqamli texnologiyalar vazirligi, Xalq ta’limi vazirligi va 
Oliy ta’lim, fan va innovatsiyalar vazirligi tashabbuslari doirasida olib borilgan tadqiqotlar AIni ta’lim tizimiga 
integratsiyalashga qaratilgan. Masalan, A. Qodirov “Raqamli o‘quv muhitida AI vositalaridan foydalanish” 
asarida [5] ta’lim jarayonining sifat ko‘rsatkichlarini oshirishini ta’kidlagan. Xuddi shunday, N. Yo‘ldosheva va 
Sh. Ergashevalar [6] o‘z ishlarida sun’iy intellekt o‘qituvchilarning metodologik faoliyatini osonlashtirishi, ammo 
ularning o‘rnini to‘liq bosa olmasligini ta’kidlaydilar.

Umuman olganda, ko‘rib chiqilgan adabiyotlar sun’iy intellekt ta’limni modernizatsiya qilish, o‘qitish sifatini 
oshirish va o‘quvchilarning raqamli kompetensiyasini rivojlantirishda muhim rol o‘ynashini ko‘rsatadi. Shu bilan 
birga, tadqiqotchilar sun’iy intellekt bilan bog‘liq axloqiy, texnik va psixologik masalalarga alohida e’tibor berish 
zarurligini ta’kidlaydilar.

TADQIQOT METODOLOGIYASI
Mazkur tadqiqot sifat tadqiqot usuliga asoslangan bo‘lib, kontent-tahlil va solishtirma tahlil usullaridan 

foydalanildi. Tadqiqot doirasida ChatGPT, Claude, Gemini kabi LLMlarning ta’limdagi qo‘llanilishiga oid 2020–
2025-yillar oralig‘ida chop etilgan 30 dan ortiq ilmiy manbalar va konferensiya materiallari o‘rganildi. O‘zbe
kiston oliy ta’lim muassasalarida AI vositalaridan foydalanish bo‘yicha ochiq manbali ma’lumotlar tahlil qilindi. 
Pedagogik va axloqiy masalalar bo‘yicha ekspertlar fikrlari solishtirildi [7].

Tadqiqotning asosiy maqsadi – sun’iy intellektning ta’lim jarayonidagi ijobiy va salbiy tomonlarini aniqlash 
hamda uning samarali integratsiyasi bo‘yicha strategik yo‘nalishlarni belgilashdir.

TAHLIL VA NATIJALAR
Har bir talabaning bilim darajasi, qabul qilish qobiliyati va o‘rganish uslubi farq qiladi. An’anaviy sinf 

sharoitida o‘qituvchi uchun har biriga alohida yondashish qiyin. Sun’iy intellekt esa talabaning javoblarini tahlil 
qilib, unga moslashtirilgan o‘quv materiallarini, qo‘shimcha misollarni va tushuntirishlarni taqdim eta oladi. 
Masalan, agar talaba biror murakkab qonuniyatni tushunmasa, AI uni oddiy tilda tushuntirib berishi mumkin.

Talabalar SI yordamida esse, referat va hatto diplom ishlarini to‘liq yozdirib olishlari mumkin. Har qanday 
savolga tayyor javob olish imkoniyati insonni izlanishdan, shubha qilishdan va chuqur tahlildan uzoqlashtirishi 
mumkin. Bu mustaqil fikrlash, tahlil qilish va ijodiy qobiliyatlarning pasayib ketishiga olib keladi. Hozirda ko‘plab 
universitetlar AI-detektorlardan foydalanmoqda, ammo bu vositalar ham 100 % aniq natija bermaydi.

Sun’iy intellekt atamasiga aniq ta’rif keltirish qiyin, chunki sohada bu borada yakdil kelishuv mavjud emas. 
Biroq, ko‘plab tadqiqotchilar texnologiya imkoniyatini keng va yetarlicha izohlovchi ta’riflarni keltirgan. Xususan, 
texnologiyaga “sun’iy intellekt – bu inson aql-zakovati bilan bog‘liq vazifalarni bajarish qobiliyatiga ega bo‘lgan 
texnologiyalar, algoritmlar va tizimlar majmuasidir” kabi ta’rif berilgan [6].

O‘qituvchilar ko‘p vaqtini rejalashtirish, test tuzish va uy vazifalarini tekshirishga sarflaydilar. ChatGPT 
va boshqa modellar ushbu qiyinlashtirilgan ishlarni avtomatlashtirishda yordam beradi. Masalan, dars rejala-
rini va ssenariylarini daqiqalar ichida yaratish, turli darajadagi test savollarini generatsiya qilish, talabalarning 
insholariga dastlabki fikr-mulohaza (feedback) berish, metodik qo‘llanmalar va taqdimotlar tayyorlashda katta 
yordamchi hisoblanadi. Bu o‘qituvchiga asosiy e’tiborni tarbiyaviy ishlar va talabalar bilan jonli muloqotga 
qaratish imkonini beradi hamda ularning vaqtini tejaydi.

SI texnologiyalari imkoniyati cheklangan talabalar uchun teng sharoit yaratishda muhim rol o‘ynaydi. 
Ko‘zi ojizlar uchun matnni ovozga aylantirish (Text-to-Speech), eshitish qobiliyati pastlar uchun nutqni matnga 
o‘tkazish (Speech-to-Text), shuningdek, murakkab tushunchalarni vizuallashtirish vositalari SI orqali amalga 
oshiriladi. Bu esa ta’limda tenglik tamoyilini ta’minlaydi [8].

Bugungi kunda fan sohasida LLMlar tadqiqotchilar uchun kuchli katalizatorga aylandi. Katta hajmdagi 
ilmiy maqolalarni qayta ishlash, ulardan asosiy g‘oyalarni ajratib olish va annotatsiya qilish, mavjud nazari-
yalarni taqqoslab, yangi ilmiy g‘oyalar va farazlarni ilgari surish, dasturlash va modellashtirish, matn uslubini 
ilmiy talablarga moslashtirish, plagiatni tekshirish va sitatalarni to‘g‘ri rasmiylashtirishda tadqiqotchilarga vaqtni 
tejash imkonini berib, katta yordam ko‘rsatmoqda.

Bundan tashqari, Gamma, ClassPoint AI, Magic School kabi maxsus platformalar ilmiy taqdimotlar, inter-
aktiv slaydlar va o‘quv resurslarini yaratishda ham olimlarga vaqtni tejash imkonini beradi.

Sun’iy intellekt texnologiyalari tarixiy rivojlanish davomida ko‘plab bosqichlarni bosib o‘tdi. Bugungi kunda 
SI har bir sohada inqilobiy o‘zgarishlarni amalga oshirayotgan kuchli vositaga aylangan. U insoniyat kelajagida 
texnologiya va fan rivojida asosiy rol o‘ynashni davom ettiradi. Masalan, “aqlli chatbot” – bu sun’iy intellekt (SI) 
texnologiyalari yordamida ishlab chiqilgan, foydalanuvchi savollariga avtomatik tarzda to‘g‘ri va aniq javoblar 
taqdim etish uchun mo‘ljallangan dasturdir. Aqlli chatbotlar tabiiy tilni qayta ishlash (NLP) texnologiyasidan 
foydalanib, inson tilidagi savollarni tushunadi va ularga javob beradi [9].

Til modellariga xos kamchilik shundaki, ular ba’zan ishonchli ohangda, lekin faktik jihatdan noto‘g‘ri ma’lu-
motlarni taqdim etishi mumkin. Agar talaba yoki tadqiqotchi ushbu ma’lumotlardan tekshirmasdan foydalansa, 
bu ilmiy xatoliklarga va noto‘g‘ri xulosalarga olib kelishi mumkin.

Sun’iy intellekt texnologiyalari ta’limni yanada qiziqarli va moslashuvchan bo‘lishiga yordam bermoqda. 
Biroq, ushbu texnologiyalarni joriy qilishda o‘qituvchilar va rahbarlarning raqamli savodxonligini oshirish, 
axborot xavfsizligini ta’minlash va texnologiyalar uchun qulay muhit yaratish kabi e’tibor talab etiladigan jihatlar 
mavjudligini ta’limni tashkil etuvchilar va amalga oshiruvchilar yoddan chiqarmasliklari lozim. ChatGPT vosi-
tasidan samarali foydalanishda savollarni aniq va batafsil ifodalash zarur. ChatGPT kabi modellar o‘qituvchi 
va talabalarning turli savollariga javob bera oladi. Masalan, mavzuni sodda yoki ilmiy uslubda tushuntirish, 
murakkab formulalarni o‘quvchilarga moslashtirib berish va shunga o‘xshash masalalarni hal qilishda yordam 
beradi [10].

Dasturlash va modellashtirishda ham katta yordam beradi. SI modeli quyidagi jarayonlarda foydali hisobla-
nadi: kod yozish va xatolarni aniqlash, ma’lumotlar tahlili uchun algoritmlar taklif qilish, matematik modellarni 
tushuntirish. Shuningdek, tadqiqotlarni qo‘llab-quvvatlash uchun simulyatsiya va modellashtirish jarayonlarini 
soddalashtiradi.

XULOSA VA TAKLIFLAR
ChatGPT kabi LLMlar ta’limda individualizatsiya, avtomatlashtirish va inklyuzivlikni oshirishda samarali 

vosita ekanligi tasdiqlandi. Amaliy tavsiyalar sifatida o‘qituvchilar uchun AI vositalaridan foydalanish bo‘yicha 
qisqa qo‘llanmalar ishlab chiqish, ta’lim muassasalari uchun AI etikasi bo‘yicha ichki qoidalarni joriy etish, tala-
balar uchun tanqidiy fikrlashni rivojlantiruvchi topshiriqlar tizimini takomillashtirish zarur.

Ular o‘quv jarayonini interaktiv qiladi, ilmiy izlanishlarni tezlashtiradi, biroq plagiat va tanqidiy fikrlashning 
pasayishi, ilmiy natijalarni noto‘g‘ri talqin qilish yoki manipulyatsiya qilish kabi xavflarni ham keltirib chiqaradi. 
Ushbu texnologiya o‘qituvchilar va tadqiqotchilar uchun yordamchi vosita sifatida xizmat qilishi mumkin, biroq 
inson tafakkuri va tanqidiy yondashuvning o‘rnini to‘liq bosa olmaydi.

Xulosa qilib aytganda, ChatGPT kabi yirik til modellarining ta’lim va fan sohasiga ta’sirini ikki tomonlama 
baholash mumkin. Bir tomondan, u o‘quv jarayonini individuallashtirish, samaradorlikni oshirish va ilmiy kash-
fiyotlarni tezlashtirishda katta imkoniyatlar yaratadi. Ikkinchi tomondan esa plagiat, tanqidiy fikrlashning pasa
yishi va axloqiy muammolarni keltirib chiqaradi.

Ushbu muammolarni bartaraf etish va texnologiyadan maksimal foyda olish uchun quyidagi choralarni 
amalga oshirish tavsiya etiladi:

•	 AI vositalaridan foydalanish bo‘yicha malaka oshirish kurslarini tashkil etish, o‘qituvchilarning AIni raqib 
emas, balki samarali hamkor sifatida qabul qilishini ta’minlash;

•	 sun’iy intellektdan foydalanish bo‘yicha aniq etik kodeks va ichki qoidalarni ishlab chiqish hamda baholash 
tizimini takomillashtirib, natijadan ko‘ra fikrlash jarayoniga e’tibor qaratish;

•	 tanqidiy fikrlashni rivojlantiruvchi topshiriqlar tizimini joriy etish, talabalarda AI tomonidan yaratilgan 
matnlarni tahlil qilish, tekshirish va ularni insoniy nuqtai nazar bilan boyitish ko‘nikmalarini shakllantirish;

•	 milliy ta’lim standartlariga “raqamli va AI savodxonligi” kurslarini kiritish hamda milliy til modellarini rivojlan-
tirishga investitsiyalarni yo‘naltirish.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

